
〈脚倒結扵項中。瑱。充耳也。用白新綿爲之。〉

〈幎目　　　　　　　　　　　　　鬠笄〉

〈聶崇義集注曰。幎目用緇方二寸。頳裏。著以絮。註云。幎目。覆面者。四角各有組繫。皆扵後結之。幎。鄭讀若。詩云。葛藟縈之。鬠笄。用桑長四寸。纋中〉

〈繪結也。取會聚之義。謂先以組束髮乃笄也。註云。桑之爲言。䘮也。爲䘮所用。故以桑爲笄。取聲名之也。笄長四寸者。不冠故也。若冠則笄長也。古之〉

〈死者。但鬠笄而不冠。婦人但鬠而無笄。案下篇記云。其母之䘮鬠無笄。注云。無笄猶丈夫之不冠也。王肅撰家語云。孔子䘮有冠者妄也。纋謂中央〉

〈狹狹。則扵髮安。故注云以安髮也。　　胃〉

〈聶崇義集注曰。䘮大記云。君錦冒黼殺。綴旁七。大夫玄冒黼殺。綴旁五。士緇冒頳殺。綴旁三。凡冒質長與手齊。殺三尺。註云既襲。所以韜尸。重形也。〉

〈殺冒之下。帬韜足上。行者也。又士䘮禮云。冒緇質長與手齊。頳殺掩足。註云。冒韜尸者。制如直囊。上曰質。下曰殺。質。正也。其用之。先以殺韜是而上。〉

〈後以質韜首而下。齊手。上玄下纁。象天地也。孔義云。扵不縫之邉。上下安七。帶綴以結之。綴旁五。綴旁三。尊卑之差也。又賈釋云。質。正也者。以其在〉

〈上。故以正爲名。質與殺相接之處。則以線綴之。使相連而不用帶。二義相兼乃俻〉

